
దశకుమారచరిత్రము








     కంతయుం జెప్ప నయ్యింతియుం జింత దక్కి సంతసిల్లి

     తానును నదియునుం దత్కార్యానురూపం బగు చాతు

     ర్యంబు మనంబున నలవరించుకొనుచుండిరి. మఱునాఁడు

     రేపకడ నవ్విద్యేశ్వరుండు వేషాంతరపరిగ్రహగుప్తరాజ

     వాహనానుగతుం డై రాజగృహంబునకుం జని యే నైంద్ర

     జాలికుండఁ జనుదెంచినవాఁడ నని యెఱింగించి పుచ్చిన

     మాళవేశ్వరుండును దద్దర్శనకౌతూహలంబున నవరోధజన

     పరివారితుం డై పిలువంబంచినం జని తత్సభామధ్యంబున

     ముకుళితనయనుం డై యొక్కింతప్రొద్దు నిలిచి.47

క. చట్టలు చఱచుచుఁ బలుమఱు

     జిట్టలు మడుచుచు దివంబు చేతుల విరియం

     దట్టుచుఁ గాటుకకన్నులు

     జుట్టిన ప్రజ నెల్ల నతఁడు సూచెం గలయన్.
48

క. క్రాలుచు నలు[1]వంకలు ని

     ట్లాలోచించుటయుఁ దత్సభాంతమున విష

     జ్వాలలు గ్రక్కుచు రోఁజుచు

     నోలిని దోతెంచే బాము లుద్గ్రీవము లై.
49

క. ఆపాములపై గ్రద్దలు

     కోపముతో వచ్చి యెత్తికొని దివిఁ బఱచెన్

     భూపతియు నువిదతండము

     చూపరు లాశ్చర్య మొంది చూచుచు నుండన్.
50

ఉ. ఓలిని రామరావణుల యుద్ధము నానరసింహమూర్తియున్

     వాలిన దానవేశ్వరుని వ్రచ్చినభంగియు భారతాజియున్

		 ఈ పేజీలో చివరి మార్పు 20 అక్టోబరు 2021న 02:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

